
Paalala sa check-up ng kalusugan ukol sa tuberkulosis

Ang tuberkulosis ay sakit na nanggagaling sa tubercle bacillus (uri ng bakterya), na nangunguna sa mga dahilan ng kamatayan ng mga hapones hanggang noong mga taon 1950. Matapos nito, dahilan sa pag-unlad ng pamantayan ng pamumuhay at pang-gamot, unti-unting nababawasan ang bilang ng mga maysakit, at nitong mga huling panahon, para bang ito ay sakit noong araw.

Subalit, kahit ngayon, mayroon pa rin mahigit kumulang sa 30,000 katao ang nagkakasakit taun-taon at ito ang pinaka malaking sakit sa ating bansa na nakakahawa. Ang sitwasyon na ito ay binigyan ng seryosong pananaw ng Ministry of Health, Labor and Welfare kung kaya’t ipinahayag ang [tuberculosis emergency declaration] noong taon 1999 at malakas na nananawagan upang lalong mapagtibay ang pag-agap sa tuberkulosis.

Mabigat ang katawan at madaling mapagod, magkakaroon ng lagnat o ubo kung magkakasakit ng tuberkulosis. Maaaring maagapan at magamot ang tuberkulosis kung malalaman ito ng maaga, subalit, dahilan sa ito ay nahahawig sa karamdaman ng sipon, nahuhuli ang pagpapatingin na maaari din nitong ikalubha. Ang pagkakasakit ng tuberkulosis ay importanteng malaman ng maaga upang ito ay maagapan o magamot para maiwasan ang delikadong pagkalat ng sakit sa paaralan kung saan namumuhay ng grupo.

Kung kaya’t ang batas sa paaralan ay nagbago simula noong taon 2003 (Heisei 15), na ang dating pagsasagawa ng tuberculin reaction inspection at bakunang BCG ay inalis, isinagawa ang survey questionnaire at isinama ito sa pagtingin sa internal check-up.

HinihingiPo namin ang kooperasyon ng lahat ng mga magulang/tagapag-alaga at ang pag-unawa sa check-up sa tuberkulosis. Ipinapaki-usap po namin na talaan po lamang ng tama lalo na ang ukol sa survey questionnaire sapagka’t ito ay kinakailangan upang maisagawa ng tama ang check-up sa tuberkulosis.
